
● 1 декабрьдә Дәүләт Советы Рәисе, Татарстан халыклары ассамблеясе җитәкчесе Фәрит Мөхәммәтшин РФ Президентының мәдәният һәм сәнгать буенча киңәшчесе, РФ Президенты каршындагы Рус теле советы рәисе Владимир Толстой белән очрашты. Дөньякүләм танылган язучы Лев Николай улы Толстойның нәсел дәвамчысы Татарстанда уздырылган Толстой елын ябу тантанасына килгән.
Владимир Толстой республика җитәкчелегенә 2018 елны Толстой елы буларак игълан итүләре һәм бу нисбәттән республиканың шәһәр-авылларында тематик чаралар үткәрелүе өчен рәхмәт белдерде.

Фәрит Мөхәммәтшин  республикада яшәүче милләтләрнең, туган телләре белән беррәттән, рус телен дә яхшы белүләрен билгеләп үтте. Моны рус теле буенча уздырылга бердәм дәүләт имтиханнары нәтиҗәләре раслый. Парламент башлыгы республикада филологлар әзерләү югары дәрәҗәдә алып барыла дип исәпли.

 «Татарстанда рус теленә мөнәсәбәт җылы. Рус теле Россиядә булган милли телләрне берләштерүче булуын аңлау бар», – диде Фәрит Мөхәммәтшин.

Әңгәмәдәшләр туган телләрне өйрәтү, күптелле мәгариф турында фикерләштеләр. «Россиядә дворян гаиләләрендә күп телләрне белү табигый саналган. Лев Толстой «Сугыш һәм тынычлык» романында аерым бүлекләрне француз телендә язган», – диде Владимир Толстой.

Дәүләт Советы Рәисе республикада ватандашлар белән эшләүнең алгы планга чыгуын әйтте. Ул үзенең Европа Советының Җирле һәм региональ хакимиятләре конгрессының Актуаль мәсьәләләр комитетында рәис урынбасары булып эшләгәне турында сөйләп, Европа парламентарийларының утырышларда азсанлы милләттләрнең телен һәм мәдәниятен саклауга бик тә җитди карауларын әйтте.

Парламент башлыгы Татарстан халыклары ассамблеясының  "бер милләт - бер тавыш"  принцибы буенча эшләвенә басым ясады. Очрашуда республикада "якшәмбе мәктәпләре"нең уңышлы эшләве турында да сүз булды.

 «Глобальләштерү  һәм урбанизация шартларында халыкның тормыш рәвеше, теле, гореф-гадәтләре авыл җирләрендә генә яхшы саклана ала», – дип басым ясады Фәрит Мөхәммәтшин.

Очрашуда Дәүләт Советы депутаты, Казан (Идел буе) федераль университеты ректоры Илшат Гафуров, мәдәният министры Ирада Аюпова, КФУ ның Филология һәм мәдәниятара коммуникацияләр институты директоры, РФ Президенты каршындагы Рус теле советы президиумы әгъзасы  Рәдиф Җамалетдинов катнашты.

Республикага эшлекле сәфәре барышында Владимир Толстой Татарстан Президенты Рөстәм Миңнеханов белән дә очрашты.

● 1 декабрь 

"Бердәм Россия" партиясенең 17 еллыгына багышланган атна барышында Дәүләт Советының "Бердәм Россия" фракциясе депутатлары республика шәһәрләрендә һәм районнарында гражданнарны кабул итәләр. Бүген партиянең региональ кабул итү бүлмәсендә беничә гражданны Дәүләт Советы рәисе, партияне республика бүлекчәсе җитәкчесе Фәрит Мөхәммәтшин кабул итте.
Депутат белән очрашуга алдан язылган Лилия Алар, "Изге Нур" дигән Татар телен һәм мәдәниятын үстерү хәйрия фонды директоры урынбасары, ТАССР төзелүгә 100 ел тулуга багышланган китап чыгару планнары турында сөйләде һәм әлеге проектны тормышка ашыруда ярдәм сорады. Китапта милли сәнгать һәм халык иҗаты, республиканың төрлде төбәкләрендә яшәп ибат итүче халык осталары турында сөйләнәчәк диде ул.  

Фондның бу идеясен хуплап, Фәрит Мөхәммәтшин китапның электрон версиясеннән башларга киңәш итте. "Ә инде альбом рәвешендәге зур китапны әзерләгәндә республиканың олы юбилеена әзерлек чаралары турындагы планга игътибар итегез, - диде ул. - Анда берничә китап бастыру каралган. Кабатлаулар булмасмы икән?"

Түбән Камада яшәүче Динар Дихтяренко очрашуга үзе килә алмаган, шуңа күрәк Фәрит Мөхәммәтшин аның белән видеэлемтә ярдәмендә аралашты. Динар үзенең инвалид арбасының вакытыннан алда ватылуы турында сөйләде. Аның әле гарантия вакыты чыкмаган икән, шуңа күрә яңаны алып булмый.

Аңа җавап итеп, Фәрит Мөхәммәтшин әлеге хәлгә борчылуын белдерде һәм тиешле органнар белән бергәләп бу проблеманы чишүне вәгъдә итте.

Танылган рәссам, потрет остасы Хәйдәр Сәетбаталовның иҗади мирасын саклау эшендә ярдәм сорап, аның тол хатыны Ифира Сәетбаталова мөрәҗәгать итте. Сәнгать остасының 3 меңнән артык әсәреннән тупланган шәхси фондны республикага тапшырырга теләге булуны әйтеп, ул республикада шундый әсәрләр өчен махсус пинакотека төзү мәсьәләсен карарга тәкъдим итте.

"Игелекле теләк һәм файдалы тәкъдим, - диде Фәрит Мөхәммәтшин. - Шундый теләгегез өчен рәхмәт Сезгә. Мәдәният министрлыгы белән ул мәсьәләләрне хәл итәргә тырышырбыз".

Казанның волейбол сөючеләр лигасы координаторы Камилә Галиәкбәрованың ярышлар уздырыга урын бирүгә булышлык турындагы мөрәҗәгатенә Фәрит Мөхәммәтшин ТР Волейбол федерациясе президенты буларак җавап бирде: "Сезнең белән танышуга мин бик шат, - диде ул. - Татарстан волейбол хәрәкәтендә лаеклы урын алырсыз дип ышанам. Барыгызны да федереация уздыра торган чараларга чакырабыз. Ә проблемагызны Казан шәһәре җитәкчелеге белән, һичшиксез, чишәрбез дип уйлыйм"

Казандагы махсус мәктәп директоры Светлана Полякова инвалид балаларга спорт мәйданчыгы төзү проблемасы белән мөрәҗәгать итте. Ул әйткәнчә, чыгымнар 3 млн сумнан арта, ләкин зал булдыруны яңа законнар таләп итә.

Проблеманың кискенлеген аңлавын белдереп, Фәрит Мөхәммәтшин әлеге үтенечне республика һәм Казан җитәкчелегенә җиткерәчәген вәгъдә итте.

Гражданнар белән очрашуда парламентның Социаль сәясәт комитеты рәисе урынбасары Татьяна Воропаева һәм ТР мәдәният министры урынбасары Дамир Натфуллин катнаштылар.

● 1 декабрьдә Дәүләт Советы Рәисе Фәрит Мөхәммәтшин “Талантларны ачу” республика форумы экспертлары һәм катнашучылары белән очрашты. 
Казанда бишенче тапкыр уза торган форумда яшьләрнең иҗади һәм профессиональ яктан үстерү мәсьәләләре буенча фикер алышалар. Анда кеше капиталын һәм талантлар белән идарәне үстерү өлкәсе экспертлары, Россия һәм чит ил уку йортлары студентлары, өлкән сыйныф укучылары, Татарстан һәм Россиядән читтә яшәүче яшь белгечләр катнаша.

«Без яшьләр белән эшләүнең яңа формаларын эзлибез, бүген үз урыннарын тапкан актив яшьләрне күрәм, алар социаль челтәрләргә өстенлек бирүче, республика проектларында катнашмаучыларны ничек кызыксындыру турында уйлый”, - дип билгеләп үтте Фәрит Мөхәммәтшин.

Быел форумда Россиядән читтә яшәүче, шулай ук чит ил уку йортларында укудан соң туган Татарстанына кайткан 50 яшь белгеч катнашты.

«Татарстаннан киткән яшьләр үзләрен чит илләр базарында тапкан, икътисади структурада хезмәт куялар. Бу безнең республикада яхшы мәгариф системасы, безнең белгечләрнең көндәшлеккә сәләтле булуы турында сөйли», - диде ул.

Форумда инновацион гуманитар фән интеллектуаль-мәгариф мәйданчыгы булдыру, Сабан туе бәйрәмен халыкара фестиваль итү, көмәнле хатын-кызлар өчен медицина-социаль-психологик хезмәт булдыру турында сүз барды.

● 4 декабрьдә Дәү​ләт Советы Рәисе Фәрит Мө​хәм​мәтшин Татарстанның Спас районында авыл җирлегендә яшәүчеләрнең активлыгын арттыру буенча зона семинар-киңәшмәсе уздырды.
Республика парламенты башлыгы утырышка кадәр җирле осталар җыйган авыл хуҗалыгы техникасы күргәзмәсен карады. 

Очрашу ачып, Фәрит Мөхәммәтшин  авыл җирлегендә яшәүчеләрнең активлыгын арттыру буенча зона семинар-киңәшмәләрендә бүгенге көндә килеп туган мәсьәләләр хакында ачыктан-ачык сөйләшергә, фикер алышырга, һәр район яисә авыл җирлеге хакында аерым алып сөйләшү мөмкин булуына басым ясады.  Аеруча, парламент башлыгы,  республика күләмендә эшли торган 38  программаны  тормышка ашыру мәсьәләсенә игътибар юнәлтте. Аларның күбесе авыл кешеләренә уңайлы яшәү шартлары тудыруга юнәлтелгән.«Социаль программалар  һәр авылда эшләргә тиеш» - диде ул.

Татарстан Республикасы Дәүләт Советы Рәисе сөткә сатып алу бәяләренең  түбәнәюе хакында әйтте. “Сатып алу бәяләре төшү белән крестьяннар терлекләрнең баш санын киметә башлады. Берни эшләп тә булмый. Сөтнең литрына бәяләр 12–14 сум булганда сыер тоту үзен акламаганын аңлый бит алар”, - диде Фәрит Мөхәммәтшин.   Ул әлеге шартларда да сыер тотудан баш тартмаган һәм республикада савым көтүен саклау турында кайгырткан кешеләргә рәхмәт белдерде.

Фәрит Мөхәммәтшин әйтүенчә, республика бюджетыннан сөткә түбән сатып алу бәяләрен компенсацияләүгә авыл халкына 800 млн сум акча җибәрелгән. Ул шулай ук авыл дәрәҗәсендә зур булмаган кооперативлар булдырырга кирәклегенә игътибарны юнәлтте. “Без продукция җыюның бердәм системасын оештырачакбыз һәм авылда товар җитештерүчеләргә ярдәм итәчәкбез”, - дип вәгъдә итте Татарстан Дәүләт Советы рәисе.

Зона семинар-киңәшмәсендә Премьер-министр урынбасары - Татарстан авыл хуҗалыгы һәм азык-төлек министры Марат Әхмәтов районнарга дәүләт ярдәме булганга терлекләрнең баш санын саклап калып булды, диде.

Уңай динамика Яңа Чишмә, Спас, Әлки, Аксубай һәм Чирмешән районнарында күзәтелә. Министр сүзләренчә, Татарстан – Россиядә хуҗалык итүнең кече формаларына һәм авыл халкының эшлекле активлыгын арттыру мәсьәләләренә елына 2 млрд сум акча бүлеп бирелүче бердәнбер төбәк. Фермерларга грант ярдәме дә елдан-ел арта бара.

● 5 декабрьдә Татарстан парламенты бинасында республиканың җәмәгать судьяларына таныклыклар тапшыру тантанасы булды. Татарстан Дәүләт Советы Рәисе урынбасары Юрий Камалтынов беренче тапкыр һәм янә сайланган 19 җәмәгать судьясына таныклыклар тапшырды. 
“Җәмәгать судьялар институты – халыкка бик якын. Сезнең эшчәнлек буенча суд системасына гына түгел, ә дәүләт хакимиятенең бөтен системасына никадәр дәрәҗәдә ышанырга мөмкинлеген бәялиләр. Сезнең карарларыгызның җентекләп тикшерелгән, төгәл, халыкка аңлаешлы булуларын һәм гамәлдәге законнар буенча кабул ителүен телим”, - диде Юрий Камалтынов.

Җәмәгать юстициясе – ул “Россия Федерациясе суд системасы пехотасы”, - диде Татарстан Югары суды рәисе урынбасары Марат Хәйруллин. “Гражданлык, административ эшләрнең күпчелеген, шулай ук җинаять эшләрен дә җәмәгать судьялары карый”, - диде ул.

Татарстан юстиция министры Рөстәм Заһидуллин фикеренчә, “нәкъ менә җәмәгать судьялары суд имиджын булдыра”. “Безнең юрисдикция судлары карый торган эшләрнең 70 проценты җәмәгать судьяларына туры килә. Суд системасына мөрәҗәгать итә торган республика гражданнарының күпчелеге нәкъ безгә килә”, - диде ул.

● 5 декабрьдә Татарстан Дәүләт Советы Рәисе Фәрит Мөхәммәтшин Татарстан авыл җирлекләре башлыкларын кече бизнес үсеше белән актив шөгыльләнергә өндәде. Бу хакта парламент җитәкчесе бүген Сарманда авылда яшәүчеләрнең эш активлыгын арттыру мәсьәләләренә багышланган зона семинар-киңәшмәсендә әйтте. 
Киңәшмәдә Фәрит Мөхәммәтшин шулай ук кулланучылар кооперациясен үстерергә кирәклегенә игътибарны юнәлтте. «Быел республикада 50 яңа кооператив булдырылган. Яңа эш башлаган кооперативларны үстерү программасы эшли башлый, анда һәрберсенә республика бюджетыннан 5 миллион сумга кадәр ярдәм каралган. 2019 елда кулланучылар кооперациясе үстереләчәк», – диде ул.

Сарман районы башлыгы Фәрит Хөснуллин агымдагы елның 11 аенда муниципалитетның шәхси хуҗалыкларында 15 мең тоннадан артык сөт һәм 3 мең тонна ит җитештерелгән диде. Бу районда җитештерелгән продукциянең 8 процентын тәшкил итә.

Фәрит Мөхәммәтшин район башлыгын фермерларга кыска вакытлы ташламалы кредитлар алырга ярдәм итүен сорады. Бу акча аларга язгы кыр эшләре өчен минераль ашламалар, ягулык-майлау материаллары сатып алырга кирәклеген искәртте ул.

Зона киңәшмәсендә фермерлар сәүдә челтәрләре белән эшләү мәсьәләсен күтәрделәр. Моннан тыш, алар авыл җирлегендә эш урыннары, социаль инфраструктура кирәклеген әйттеләр. Бу мәсьәләләр якын арада каралачак һәм 18 декабрьдә Казанда республика муниципаль берәмлекләре съездында тәкъдим ителәчәк.

Хәзер Татарстанда авылдагы фермерларга ярдәм итүгә кагылышлы егермедән артык программа эшли. Быел республика бюджетыннан шәхси ярдәмче хуҗалыкларга ярдәм буларак 548 миллион сум бүлеп бирелгән.

● 6 декабрьдә Татарстан Республикасы Дәүләт Советы Рәисе Фәрит Мөхәммәтшин республика халкын цифрлы сигналлар белән тәэмин итү кирәк, дип исәпли. Парламет башлыгы бу фикерен бүген Казан мәгълүмати технологияләр һәм элемтә техникумында узган киңәйтелгән утырышта белдерде.Киңәшмәдә РФ Федерация Советының Икътисад сәясәте буенча комитет рәисе Дмитрий Мезенцев, РФ Федерация Советының Мәгълүмати сәясәт буенча комитет рәисе Алексей Пушков, Россия элемтә һәм массакүләм коммуникацияләр министры урынбасары Алексей Волин, ТР элемтә һәм мәгълүматлаштыру министры Роман Шәйхетдинов катнашты. 
Утырышта сүз Россия төбәкләренең аналоглы телетапшырулардан цифрлыга күчүгә әзерлеге турында барды. Парламет башлыгы әйтүенчә, цифрлы телевидениегә күчү тапшыруларның сыйфатын һәм сурәтен яхшыртачак.

“Бүген безне төбәк каналларының мультиплекска керү процессы борчый. Татарстан – күпмилләтле республика, шунлыктан әлеге төбәк үзенчәлеген сакларга кирәк. Моннан тыш, Республика халкын цифрлы сигналлар белән тәэмин итү кирәк. Без телевидениене коммуникациянең мөһим каналы итеп сакларга тиешбез”, - диде Фәрит Мөхәммәтшин.

Телевидениенең аналог стандартлардан цифрлыга күчүе 2019 елның февралендә башланачак. Бөтен ил буйлап “цифр”га бөтенләй күчеш 2019 елның июненә планлаштырылган.

Цифрлы форматта түләүсез 20 телевизион канал булачак. Аналоглы тапшыруларны финанслау ярты елдан төгәлләнәчәк.

Татарстанда бүгенге көннән икенче мультиплекс җибәрелгән. Республика халкының 99,3 проценты түләүсез ике мультиплекста цифрлы 20 канал кабул итә ала. Аның өчен 87 тапшыру станциясен файдалануга тапшыру таләп ителде. Шулардан өр-яңа төзелгәннәре - 25.

Бөтен Россиядә район һәм шәһәр телевидениесе кабельдә 22нче төймәдә булса гына исән калачак, дигән фикердә “Яңа гасыр” телерадиокомпаниясе генераль директоры Илшат Әминов.

“Күп кенә район һәм шәһәр телевидениеләре өчен бик мөһим ихтыяҗ бар. Ул  - ул кабель челтәрләрендәге 22нче төймә. Бу позиция кабель операторларының теләкләрен чикләргә мөмкинлек бирә. Алар кабельле тапшыру өчен зур акча таләп итәргә дә, каналларны табарга кыен булган 500нче төймәгә озатырга да мөмкин”, - дип аңлатты Әминов.

Илшат Әминов төбәкләрдә эфир мультиплексларын булдыру кирәклеге турында да сөйләде. "Яңа гасыр” телерадиокомпаниясе генераль директоры сүзләренчә, тапшыру лицензиясе бирү өчен тиешле бәйге уздырырга һәм “Россиядә төбәк телевидениесе үсешенең яңа эрасын” ачарга кирәк.

Цифрлы ТВ-сигнал эфирын алу зонасыннан читтә яшәгән Татарстан халкы иярченле телевидение җиһазлары сатып алу һәм монтажлау өчен тоткан чыгымнар субсидияләнәчәк дип белдерде Татарстанның мәгълүматлаштыру һәм элемтә министры Роман Шәйхетдинов әлеге киңәшмәдә.

Иярченле телевидение җиһазын сатып алуга дәүләт ярдәме 4,9 мең сум, монтажлауга 2,4 мең сум булачак. 

“Татарстан Президенты Рөстәм Миңнеханов ярдәмендә, иярченле телевидение җиһазлары сатып алуда һәм монтажлауда 157 торак пункт халкынының чыгымнарын компенсацияләү карары кабул ителде”, - дип аңлатты ул.

Моннан тыш, “Орион Экспресс” (“Телекарта” бренды) белән Татарстан халкы өчен абонент түләүсез, бәясе 4 меңнән кимрәк булган ташламалытариф бирү турында килешү булды, дип өстәде министр.

● 7 декабрьдә Дәүләт Советында яңа шартларда татар телендә белем алу һәм татар телен өйрәнүнең үсеш юлларына багышланган сөйләшү узды. Фикер алышуда хөкүмәт органнары, белем бирү оешмалары, иҗтимагый оешма вәкилләре катнашты. Сөйләшү нәтиҗәләрен Мәгариф, мәдәният, фән һәм милли мәсьәләләр комитеты рәисе Разил Вәлиев бәян итте.
Депутат әйтүенчә, соңгы арада мәгариф өлкәсендә шактый үзгәреш булды: Россиянең мәгариф һәм фән министрлыгының ике мөстәкыйль ведомствога бүленүеннән башлап җәмәгатьчелек арасында шау-шу тудырган законнар кабул ителүгә кадәр. Парламентта оештырылган очрашуда шушы үзгәрешләрне истә тотып, мәгариф системасында татар теленең язмышы турында фикер алыштылар.

Разил Вәлиев ТАССР Югары Советының 80 еллыгына багышланган тантанада Татарстан Дәүләт киңәшчесе Минтимер Шәймиевнең яңа буын мәктәбе ачу идеясен тәкъдим итүе турында искә төшерде. Анда укыту рус, татар һәм инглиз телләрендә алып барылыр, дип фаразлана. Бу алга таба милли мәгариф системасының үсеш юлын тәэмин итәргә тиешле бер юнәлеш булыр иде, дип саный Разил Вәлиев.

“Әгәр бу тәҗрибә үзен акласа, мондый мәктәпләрне республиканың башка шәһәр-районнарында ачарга мөмкин булыр иде”, – диде ул.

Утырышта татар телендәге дәреслекләрнең федераль исемлеккә кертүдә авырлыклар барлыкка килүе турында да әйтелде. Разил Вәлиев сөйләвенчә, дәреслекләрнең бер өлеше федераль исемлеккә кертелгән, ә менә 49 дәреслек федераль тикшерү узган, тик әлегә кадәр исемлеккә керә алмый. Республика җитәкчелеге Россиянең Мәгърифәт министрлыгына әлеге эшне тизләтүне сорап мөрәҗәгать иткән.

Түгәрәк өстәлдә катнашучылар милли педагогик кадрларны әзерләү мәсьәләләрен дә күтәрде. “Казан федераль университетында әлеге юнәлештә уңай үзгәрешләр күзәтелә, тик бу чаралар гына җитми”, - диде депутат.

Түгәрәк өстәлдә әйтелгән теләк-тәкъдимнәр, анализланып, республика җитәкчелегенә җиткерелер, дип көтелә.

● 10 декабрьдә Татарстанда республика Президенты вазифасы исемен саклау теләге бар. 2020 елдан соң да Татарстан Президенты вазифасы исемен үзгәрешсез саклап калу өчен бер киртә дә юк. Бу хакта бүген Татарстан Дәүләт Советында матбугат конференциясендә Законлылык һәм хокук тәртибе парламент комитеты рәисе Шакир Яһүдин әйтте. 
“Татарстан Президенты вазифасы исемен саклау теләге бар. 2020 елдан соң да Татарстан Президенты вазифасы исеме саклансын өчен бернәрсә дә комачауламый”, - диде депутат.

“Россия Федерациясе Президенты очрашуларда, матбугат конференцияләрендә “әлеге мәсьәләне сез үзегез чишегез”, бу республика проблемасы дип берничә тапкыр әйтте. Татарстанда әлеге мәсьәлә хәл ителгән, эш федераль законнан тора. 2020 елга кадәр без югары вазифаи зат исемен үзгәртә алмыйбыз”, - дип искәртте парламентарий.

2015 елдагы сайлауларда сайлаучыларның 94,4 проценты Рөстәм Миңнеханов өчен генә түгел, Татарстан Президенты вазифасы өчен дә тавыш бирде, диде Дәүләт Советы комитеты башлыгы.

Татарстан Президентын сайлау 2020 елда була. 2010 елда Дәүләт Думасы Россия Федерациясе субъектларында Президент вазифасы исемен үзгәртү турында закон кабул итте.

● 10 декабрьдә РФ Федерация Советында Татарстан көнәре башланды. Ул Бюджет һәм финанс базарлары комитетының киңәйтелгән утырышы белән ачылып китте. Чарада Дәүләт Советы депутатлары, Бюджет, салым һәм финанс комитеты әгъзалары, Россия һәм Татарстанның профильле министрлыклары, ведомстволары вәкилләре катнашты. Утырышта төбәкләрнең дәүләт бурычын реструктурлаштыру шартларын үтәүне бәяләүдә федераль закондагы үзгәрешкә бәйле рәвештә төбәкләр бюджетларының “төшеп калучы” керемнәрен исәпкә алу тәкъдиме кертелде. Федерация Советы комитеты республикабыз парламентчыларының әлеге тәкъдимен хуплады.
“Федераль үзәк ярдәмендә, Татарстан социаль-икътисади үсеш бурычларын эзлекле үтәп, илдә күп кенә социаль-икътиса​ди күрсәткечләр ягыннан алдынгы урыннарны били, – дип басым ясап әйтте ТР Бюджет, салым һәм финанс комитеты рәисе Леонид Якунин. – Республика салым ке​ремнәренең 65 процентына ка​дәрен федераль бюджетка җи​бәрүче “донор төбәк” булып тора”. Дәүләт Советы комитеты рәисе узган елның азагында РФ субъектларының, шул исәптән Татарстанның федераль бюджеттан алынган кредитлар буенча бурычларын реструктурлаштыруын искә төшерде. Ул реструктурлаштыру кысаларында төбәк​ләргә федераль бюджетка бурычларын 2024 елга кадәр кичектерелеп түләү мөмкинлеге бире​лүен билгеләп үтте. Шул ук вакытта,  Л.Якунин әйтүенчә, күчемле милекнең салым салу объектлары исәбеннән чыгарылу сәбәпле, Татарстан Республикасы бюджетына 10,2 миллиард сум күләмен​дә керемнең керми калуы көтелә. Моннан тыш пенсионерлар өчен 6 сутый җир кишәрлегенә җир салымы бетерелгәннән соң җирле бюджетларның “төшеп калучы” кереме 170 миллион сум күлә​мендә бәяләнә. Федераль үзәккә боларны исәптә тотарга туры киләчәк.


Татарстан көннәре кысасында узган икенче – Федерация Сове​тының Икътисади сәясәт комитеты киңәйтелгән утырышында исә Мәскәү – Түбән Новгород – Казан тиз йөрешле автомобиль юлын төзү һәм, Чаллы шәһәрендә аслы-өсле күперләр белән, “Волга М-7” федераль автомобиль юлын төзекләндерүнең алга таба язмышы, республи​кабызның социаль инфраструктурасы буенча фикер алышу булды. Моннан тыш Федерация Советының профильле комитеты әгъзалары IT юнәлешен​дәге махсус икътисади зоналар резидентлары өчен салым сәясәте өлкәсендә федераль законнарны камилләштерү буенча республика тәкъдимнәрен карады. Федерация Советының Икътисади сәясәт комитеты рәисе Дмитрий Мезенцев Татарстанны яңалык​ларга омтылучан, иң нык үсешле субъектлардан берсе буларак бәяләде. 
“Федераль Җыенның эш тәҗ​рибәсендә беренче тапкыр федераль үзәк белән төбәкләр арасында нәтиҗәле вертикаль элем​тәләр урнаштырыла. Татарстан көннәре кысасында без республика мөм​кинлекләре белән таныштыру гына түгел, бәлки әле үз алдыбыздагы бурычларны федераль үзәк белән берлектә хәл итәргә дә тырышабыз, – дип басым ясап әйт​те Дәүләт Советы Рәисе Фәрит Мөхәм​мәтшин, ТР парламенты депутатлары һәм профильле министрлыклар, ведомстволар вәкиллә​реннән торган делегация белән таныштырып. – Татарстан – икътисади күр​сәт​кечләр, инвес​ти​цияләр җә​леп итү ягыннан Россиянең иң алдынгы ун төбәге арасында”.


ТР Премьер-министры​ның беренче урынбасары Рөстәм Нигъмәтуллин утырышта республиканың икътисади мөмкинлекләре, шулай ук федераль дәрәҗәдә хәл кылуны таләп иткән мәсьә​ләләр турында тәфсил​ләп сөй​ләде. Чаллы шәһәрен​дә инфраструктура төзү – шундый мәсьәләләрнең берсе. Р.Нигъмәтуллин билгеләп үт​кәнчә, автомобиль төзүче​ләр шәһәре бюджетына иң күп акча кертүче КамАЗ предприятиесе инде бүген үк хезмәт ресурсларына кытлык киче​рә. Бу яшьләрнең шә​һәрдән китүенә бәйле. Беренче вице-премьер шәһәр инф​раструк​турасының тиешен​чә үсте​рел​мәвен моның төп сә​бәп​ләреннән берсе буларак атап үтте.


Татарстан өчен тагын бер мөһим проект – Зәй ГРЭСын модернизацияләү. Станция инде узган гасырның 60 нчы елларында ук төзелгәнлектән, нык искергән. Татарстан ГРЭС​ны яңарту проектын җы​лылык электр станцияләрен модернизацияләү буенча федераль программага кертүне тәкъдим итмәкче.


Утырышта республика Премьер-министры урынбасары – мәгълүматлаштыру һәм элемтә министры Роман Шәйхетдинов сенаторларны Иннополис махсус икътисади зонасы проекты белән таныштырды. Шул ук вакытта ул Иннополиска яңа резидентлар җәлеп итү мәсь​ә​ләсен өйрәнгәндә, техник-гамәлгә кертү тибындагы зоналарда дәүләт ярдәме ча​ра​ларының көндәшлеккә сә​ләтсез булып чыгуы ачыклануын билгеләп үтте. Чөнки бүген IТ-ком​панияләр өчен иминиятләш​терү кертемнә​рен түләү буенча ташламалар мөһимрәк, чөнки аларның зур чыгымы нәкъ менә персоналга тотыла торган чыгымнарга бәйле. Шул сәбәпле мондый махсус икътисади зоналар резидентлары өчен, резидент статусы алганнан соң ун елга, ими​ниятләштерү кертемнәре буенча 7,6 процент күләмендә ташламалы ставка билгеләү мөмкинлеген карау  тәкъдим ителде.

Комитетның киңәйтелгән утырышы кысасында кабул ителгән иң мөһим карарлар​ның берсе юл төзелешенә бәйле. Аерым алганда, Мәскәү – Түбән Новгород – Казан тиз йөрешле автомобиль юлын төзүгә проект документларын әзерләү һәм финанслау​ның “Россия автомобиль юллары” дәүләт компаниясе катнашында хәл ителергә мөм​кин булуы ачыкланды.

Ә инде Татарстан парла​ментчыларының торак пункт территориясе өлешендә (урам, микрорайон, ишегалды) үзара салым мәсьәләләре буенча гражданнар җыенын үткәрү мөмкинлеге турында тәкъдиме Федерация Советы​ның Федератив төзелеш, тө​бәк сәясәте, җирле үзидарә һәм Төньяк эшләре комитеты​ның киңәйтелгән утырышы көн тәртибендә каралган төп  мәсьәләгә әйләнде. Әлеге мәсьәлә буенча фикер алышуда ТР Дәүләт Советы Рәисе Фәрит Мөхәммәтшин катнашты. Сенаторлар Дәүләт Со​веты​ның әлеге закон инициативасын хуплады, ул шушы көннәрдә төбәкләр  пала​та​сының пленар утырышына чыгарылачак.

“Без проблемаларны хәл кылуга зур өмет-ышанычлар белән, зур делегация булып килдек, – диде Татарстан парламенты башлыгы. – Шуны игътибар үзәгенә аласым килә: законга үзгәрешләр кабул иткәндә, төбәкләр вәка​ләт​ләренә, аларның үсешенә кагылышлы мәсьәләләргә  дә зуррак илтифат кирәк. Терри​то​рия​ләргә җирле мәсьәлә​ләрне хәл итүдә мөстәкыйль​лекне күбрәк бирсәк, файдасы зуррак булачак.

Төбәкләргә җирле мәсьәләләрдә күбрәк мөстәкыйльлек бирелсә, файда күбрәк булачак. Бүген Федерация Советының Федератив төзелеш, төбәк сәясәте, җирле үзидарә һәм Себер эшләре буенча комитет утырышында Татарстан Дәүләт Советы Рәисе Фәрит Мөхәммәтшин шулай дип белдерде. 
“Игътибарны бик мөһим әйбергә юнәлтәсем килә. Законга үзгәрешләр керткәндә, бигрәк тә эш төбәк вәкаләтләре, алар үсешен караганда, законның турыдан-туры гамәлләренә мөмкин кадәр азрак кагылырга кирәк. Төбәкләргә җирле мәсьәләләрдә күбрәк мөстәкыйльлек бирелсә, файда күбрәк булачагына ышанам мин. Үзара салым мәсьәләләренә дә бертөрле карарга ярамый”, - диде Фәрит Мөхәммәтшин.

Аның әйтүенчә, мәсәлән, аналог телетапшырулардан цифрлыга күченүгә дә кагыла бу. Цифрлы технологияләрдә алга киткән төбәк булган Татарстанга да, федераль үзәк тәкъдим иткәнгә караганда күбрәк вакыт кирәк, дип саный Татарстан Дәүләт Советы Рәисе.

“Төбәкләр үзенчәлеген истә тотыгыз, зинһар. Ә без сезнең белән, һәрвакыттагыча, ныклы хезмәттәшлектә булырбыз”, - дип мөрәҗәгать итте ул комитет әгъзаларына.

Федераль Җыенның югары палатасында 10-11 декабрьдә Федерация Советында Татарстан Республикасы көннәре уза.

● 11 декабрьдә Федерация Советы Рәисе Валентина Матвиенко Татарстан Республикасы Президенты Рөстәм Миңнеханов һәм Дәүләт Советы Рәисе Фәрит Мөхәммәтшин белән очрашты. Чара Федерация Советында Татарстан Республикасы көннәре кысаларында булды.
Әңгәмәдә Татарстан Республикасының Федерация Советында әгъзалары Олег Морозов һәм Илдус  Әхмәтҗанов  та катнаштылар.

Валентина Матвиенко Федерация Советында субъектны презентацияләү  Татарстанның ирешкән уңышларын федераль дәрәҗәдә күрсәтү һәм булган мәсьәләләр турында сөйләшү өчен уңайлы форсат булуын әйтеп узды. Татарстан Республикасының алдынгы тәҗрибәсе  Россия Федерациясенең башка субъектларына да кызыклы булачак, диде ул.

Валентины Матвиенко Федерация Советы комитетларында Татарстан вәкилләре катнашында узган киңәйтелгән утырышларның эшлекле шартларда узды, дип бәяләде.

Рөстәм Миңнеханов республикаларны Федерация Советында тәкъдим итү отышлы дип саный. "Һәр төбәкнең үз тәҗрибәсе, башкалар өчен кызыклы яклары бар", - диде ул, һәм республикага карата Федерация Советы сенаторларының карашы яхшы булуын әйтте.

Валентина Матвиенко Татарстан җитәкчелеге белән бергәләп парламентның югары палатасында Субъект көннәренә багышлап оештырылган күргәзмәне ачу тантанасында катнашты.

● 11 декабрьдә Федерация Советында узучы "Татарстан Республикасы көннәре" кысаларында “Субъект сәгате” булды. Анда Татарстанның социаль-икътисади үсешенә дәүләт ярдәме күрсәтү турында фикер алыштылар. Федерация Советы Рәисе Валентина Матвиенко республиканың социаль-икътисади үсешенә кагылышлы федераль дәрәҗәдә карала торган мәсьәләләрне хәл итүдә сенаторлар ярдәм итәчәк дип әйтте.
Утырышка кадәр Валентина Матвиенко Татарстанның социаль-икътисади мөмкинлекләренә багышланган күргәзмәне карады. Әлеге чарада төбәкнең мәгълүмат технологияләре, спорт өлкәсендә казанышлары, Иннополис университеты, КАМАЗ, “Татспиртпром” һәм башка эре предприятиеләрнең эше белән таныштырдылар. “Татарстанда киләчәк килеп җиткән икән инде”, – дип бәя бирде Валентина Матвиенко.

Татарстан Президенты Рөстәм Миңнеханов  "Татарстан Республикасы социаль-икътисади үсешенең төп юнәлешләре: Стратегия 2030" темасына чыгыш ясады. Татарстан Президенты әйтүенчә, быел республикада тулаем төбәк продукты (ТТП) күләме 2,4 триллион сумнан да ким булмас дип көтелә. “Җитештерелгән сәнәгать продукциясе күләме 2,7 триллион сум тирәсе булачак. Соңгы 10 елда төп капиталга инвестицияләр күләме 5,1 триллион сум тәшкил итте. Дәүләт инвестицияләренең 1 сумына 10 сум шәхси инвестиция җәлеп ителгән”, – диде Рөстәм Миңнеханов. Билгеле булганча, Татарстанда 2030 елга кадәр социаль-икътисади үсеш стратегиясе кабул ителгән. Әлеге документ кысаларында 2030 елга ТТП күләмен 5 триллион сумга җиткерү күздә тотыла.

Республика башлыгы чыгышында Татарстан икътисадының нигезен тәшкил иткән нефть чыгару, аны эшкәртү, нефть химиясе тармаклары турында сөйләде. Киләсе елда КАМАЗга 50 ел тулганын искә төшерде. Бәйрәм чаралары белән чикләнеп калмыйча, автокалада инфраструктураны яхшырту эшләре дә башкарылачак. Моннан тыш, Техник университет ачу нияте дә бар. Рөстәм Миңнеханов әйтүенчә, энергетика һәм транспорт юнәлешендәге зур проектларны тормышка ашыру һәм башка бурычларны үтәү өчен федераль дәрәҗәдә ярдәм кирәк.

Татарстан Республикасы Дәүләт Советы Рәисе Фәрит Мөхәммәтшин республиканың уңыш формуласын "авторитетлы Президент – көчле парламент – нәтиҗәле Хөкүмәт" дип атады.

"Әлеге принцип нигезендә барлык тармакларның, дәрәҗә һәм дәүләт органнарының үзара конструктив эшчәнлеге һәм тикшерелгән баланс безнең уңышларның ныклы үзәге һәм ышанычы булып тора”, - диде Татарстан Республикасы Дәүләт Советы Рәисе.

Ул Татарстан Президентының икътисадта, халыкның тормыш сыйфатын һәм дәрәҗәсен күтәрүдә структур үзгәрешләр буенча тәкъдимнәрен республика закон чыгару органнарының тиешле парламент ярдәмен күрсәтүен билгеләп үтте.

Фәрит Мөхәммәтшин мисал итеп, Стратегия-2030 турында әйтте. Парламент башлыгы әйтүенчә, Стратегия-2030 тормышка ашыруда мөһим шартларның берсе булып халыкара контекст тора. Яңа мөмкинлекләр итеп ул төбәк тышкы элемтәләрен атый.

“Татарстан барлык мәсьәләләрне барлык өлкәдә хезмәттәшлекне киңәйтеп хәл итә. Барыннан да элек, сәүдә-икътисади, парламентара, гуманитар юнәлешләр карала. Элеккечә үк федераль үзәк ярдәменә исәп тотабыз”, - диде ул.

Республикада тупланган тәҗрибәдән чыгып, төп нәтиҗә шунда - алга таба федератив үсеш булдыру өчен норматив-хокукый базаны формалаштыру, шул исәптән төбәк Закон чыгару органнары һәм Россия Федераль Җыены палатасы аша үзара хезмәттәшлек булдыру кирәк, дип өстәде Фәрит Мөхәммәтшин.

“Татарстан – Россиядә иң уңышлы үсүче төбәкләрнең берсе, – диде Валентина Матвиенко. – Бу уңышның сәбәпләре күп. Ә иң мөһимнәре – республикада яшәгән һәр кешенең хезмәте белән бу уңышка керткән өлеше һәм нәтиҗәле дәүләт идарәсе”. Ике көн дәвам иткән чараларга нәтиҗә чыгарып, Федерация Советында Татарстанның социаль-икътисади үсешенә дәүләт ярдәме күрсәтү турында карар кабул иттеләр.  Валентина Матвиенко Татарстан Президенты Рөстәм Миңнехановка Федерация Советының иң югары бүләге – “Парламентаризмны үстерүдәге хезмәте өчен” мактау билгесен тапшырды. Фәрит Мөхәммәтшин исә Федерация Советы Рәисенең Рәхмәтенә лаек булды.

Татарстан көннәре кысаларында Мәскәүдә ике матч уздырылды. Татарстан белән Федерация Советы командалары арасында узган футбол очрашуы 3:3 исәбенә тәмамланды. Волейболда исә хуҗалар көчлерәк булып чыкты.

● 13 декабрь 

Бишенче чакырылыш Татарстан Республикасы Дәүләт Советының кырык дүртенче утырышы 19 декабрьдә була. Бүген бу хакта парламент башлыгы урынбасары Юрий Камалтынов рәислегендә узган Президиум утырышында мәгълүм булды. 
Утырышны ачып, Юрий Камалтынов 10-11 декабрьдә РФ ФҖ Федерация Советында уздырылган "Татарстан көннәре"ндә катнашучыларга – министрлык һәм ведомстволар җитәкчеләренә, Дәүләт Советы депутатларына, ТР Президенты, Хөкүмәте һәм Дәүләт Советы аппаратлары хезмәткәләренә башкарган эшләре өчен зур рәхмәт әйтеп, Мәскәүдәге чаралар тиешле югарылыкта үтте дип белдерде.

 «Без Федерация Советындагы коллегаларыбыз тарафыннан республиканың башкарма һәм закон чыгару хакимияте, муниципаль хакимиятләре эшчәнлегенә карата яхшы фикерләр ишеттек. Татарстан федераль дәрәҗәдә үзен куәтле, инвестицияләр җәлеп итү өчен кулай булган һәм ныклы адымнар белән алга баручы төбәкләрнең берсе булып тора», – диде ул.

Президиум утырыш каравына 22 мәсьәлә тәкъдим итә. Депутатлар иң элек Татарстан Республикасы җәмәгать судьяларын сайлау турында карар кабул итәчәкләр. Дәүләт Советы Секретаре Лилия Маврина әйтүенчә, сессия каравына 10 республика закон проекты һәм 6 федераль закон проекты, Томск өлкәсе парламентының закон чыгару инициативасы һәм башка сораулар чыгарыла.

«Татарстан Республикасында юл хәрәкәтен оештыру өлкәсендә аерым мәсьәләләрне җайга салу турында» һәм «Татарстан Республикасы Җир кодексына үзгәрешләр кертү турында» закон проектлары икенче укылышта карала. Сигез закон проекты беренче укылышка чыгарыла. Арада муниципаль хезмәткә һәм мәгарифкә, ятим балаларны һәм ата-ана тәрбиясеннән мәхрүм калган балаларны торак урыннары белән тәэмин итүгә, халыкка адреслы социаль ярдәм күрсәтүгә, урманнардан файдалануга кагылышлылары, бакчачылык һәм яшелчәчелек белән шөгыльләнү буенча, инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау турында закон проектлары бар.

Депутатлар Татарстан Республикасы Дәүләт Советы Регламентына тәкъдим ителгән үзгәрешләрне карап карар кабул итәчәкләр  2019 елга парламентта закон проекты эшенең якынча планын раслаячаклар. Шулай ук 2019 елга Татарстан Республикасы Дәүләт Советының Россия Федерациясе субъектлары, башка дәүләтләр парламентлары һәм халыкара парламент оешмалары белән хезмәттәшлегенең якынча планын да караячаклар.

Бу елның соңгы утырышында Дәүләт Советының Мәгариф, мәдәният, фән һәм милли мәсьәләләр комитеты башкарган эшләре хакында хисап бирәчәк.

Лилия Маврина бу көнне парламентта инде традициягә кергән ике акция уздырылачагы хакында да әйтте. "Хыяллар чыршысы" хәйрия акциясе кысаларында депутатлар, министрлар, суд һәм хокук саклау органнары вәкилләре Казандагы социаль учреждениеләрдә тәрбияләнүче балаларның Яңа ел теләкләрен тормышка ашыра алачак. Шул ук көнне парламентта газета-журналларга язылу да оештырыла.  Чарада социаль учреждениеләрне, аерым категориядәге гражданнарны ярдәм йөзеннән матбугатка яздырып булачак.

● 13 декабрьдә Дәүләт Советы Рәисе, Закон чыгаручылар советының Халыкара хезмәттәшлек проблемалары буенча комиссиясе Рәисе Фәрит Мөхәммәтшин Мәскәүдә Россия Закон чыгаручылар советы, Закон чыгаручылар советы Президиумы һәм комиссияләре утырышларында катнашты. 
Социаль туклануны оештыру, авыл территорияләрен үстерү, шулай ук этил спиртын, алкогольле һәм спиртлы продукцияне җитештерү, әйләнештә йөртүне закон нигезендә җайга салу, “Балаларга тигез мөмкинлекле өстәмә белем бирү” өстенлекле проектын тормышка ашыру парламентчыларның төп игътибар үзәгенә алынды. Утырышлар РФ Федераль Җыены Федерация Советында узды.

Көннең беренче яртысында Фәрит Мөхәммәтшин Халыкара хезмәттәшлек проблемалары комиссиясе утырышын үткәрде. Киләсе елның июнендә Казанда Дәүләт Думасының БДБ эшләре, Евразия  интеграциясе һәм ватандашлар белән элемтәләр комитетының күчмә утырышын үткәрү планлаштырыла. “Комиссиябез әгъзаларының әлеге чарада катнашу формаларын эзләп табарбыз дип уйлыйм”, – диде Фәрит Мөхәммәтшин.

Закон чыгаручылар советы Президиумы кысаларында исә парламентчылар балаларга тигез мөмкинлекле өстәмә белем бирү темасын күтәрде. Мәгариф оешмалары белем бирүне бер сменада оештырганда гына барлык укучылар өчен түгәрәкләр, факультативларга йөрү мөмкинлеге тудырырга була, дигән фикерен җиткерде депутатлар һәм сенаторлар. Республика парламенты башлыгы исә Татарстанда балаларга өстәмә белем бирүдә WorldSkills стандартларының гамәлгә кертелүен билгеләп үтте.

Фәрит Мөхәммәтшин әлеге утырышта төбәкләрнең закон инициативаларын Федераль Собраниедә карау мәсьәләсен дә күтәрде. Аның әйтүенчә, Хөкүмәтнең тискәре бәяләмәсеннән соң, төбәкләрнең хуплавына да карамастан, инициативаны карамыйлар. Парламент башлыгы фикеренчә, бу дөрес алым түгел.

Аны Дәүләт Думасы Рәисе урынбасары Ирина Яровая хуплады. Ул Дәүләт Думасы һәм Федерация Советы, шулай ук министрлыклар һәм ведомстволар катнашында төбәкләрнең закон инициативаларын Закон чыгару советында карарга тәкъдим итте.

● 17 декабрьдә ТР Дәүләт Советы Рәисе Фәрит Мөхәммәтшин Кемерово өлкәсе Халык депутатлары Советы Рәисе Вячеслав Петров һәм Кемерово өлкәсеннән Федерация Советы әгъзалары Алексей Синицын һәм Дмитрий Кузьмин белән очрашты. Мәртәбәле кунаклар Казанга Кемерово өлкәсе рәсми делегациясе составында килде. Делегацияне өлкә губернаторы Сергей Цивилев җитәкли. 
Иртәгә Казанда Кемерово өлкәсе Хакимияте коллегиясе һәм Татарстан Хөкүмәте арасында сәүдә-икътисади, фәнни-техник, социаль, мәдәни һәм башка тармакларда хезмәттәшлек буенча килешү имзаланачак.

Фәрит Мөхәммәтшин Вячеслав Петровка әлеге документны җәелдереп, киләсе елда парламентара хезмәттәшлек турында килешү имзаларга тәкъдим итте. Кемерово өлкәсе Халык депутатлары Советы Рәисе бу фикерне хуплады.

● 18 декабрьдә Мәгариф, мәдәният, фән һәм милли мәсьәләләр комитетының 17 декабрьдә узган утырышында гуманитар фәннәр үсеше мәсьәләсе, республиканың мәгариф турындагы законына үзгәрешләр карап тикшерелде, Лев Толстой елына һәм Шиһабетдин Мәрҗани юбилеена йомгак ясалды. Утырыш эшендә Дәүләт Советы Рәисе урынбасары Римма Ратникова катнашты.
"ТР Фәннәр академиясендә гуманитар фәннәр үсеше" дигән нотык белән утырышта ТР Фәннәр академиясе президенты Мәкъзүм Сәлахов чыгыш ясады. Өстәмә мәгълүматны Галимҗан Ибраһимов исемендәге тел, әдәбият һәм сәнгать институты директоры Ким Миңнуллин һәм әлеге институтның Язма һәм музыкаль мирас үзәге мөдире Илһам Гомәров бирделәр.

Бу сорауны карап тикшерү нәтиҗәсе буларак, комитет республика хөкүмәтенә, ТР Фәннәр академиясенә, Мәгариф министрлыгына, Казан федераль университетына тәкъдимнәр кабул итте.  

Аннары ТР мәгариф һәм фән министры урынбасары Илсур Һадиуллин Татарстанда Лев Толстой көннәре һәм Шиһабетдин Мәрҗани юбилее нәтиҗәләре турында мәгълүмат бирде.

Комитет шулай ук ТР "Мәгариф турында" законына үзгәрешләр кертүне яклады һәм Дәүләт Советына аларны кабул итәргә тәкъдим итте.

● 19 декабрьдә Дәүләт Советында КПРФ фракциясе утырышында коммунист-депутатлар парламентның кырык дүртенче утырышанда каралачак сораулар буенча фикер алыштылар. Утырышта шулай ук оештыру эшләре белән бәйле берничә башка сорау да каралды.
Дәүләт Советының бүгенге утырышында каралачак сорауларның күпчелеген уңай бәяләп, депутатлар аерым сораулар буенча фракция позициясе турында чыгыш ясаячаклар.

Депутатлар Дәүләт Советында КПРФ фракциясенең 2018 елдагы эшчәнлеге турында хисапны расладылар һәм 2019 елга эш планы кабул иттеләр.

Утырышта шулай ук бу елның соңгы көннәренә планлаштырылган чаралар турында да сөйләшү булды. 20 декабрьдә  фракция "Торак-коммуналь хуҗалык проблемалары турында" түгәрәк өстәл уздырачак. 24 декабрьгә фракциянең еллык эшчәнлеге турында журналистлар өчен матбугат конференциясе планлаштырылган. Ә 25 декабрьдә Дәүләт Советында "Безнең тарих: казанышлар һәм җиңүләр" дигән фәнни-гамәли, тарихи конференция оешәтырыла.

● 19 декабрьдә бишенче чакырылыш Татарстан Республикасы Дәүләт Советының кырык дүртенче утырышы үз эшен башлады.
Президиум утырыш каравына 22 мәсьәлә тәкъдим иткән иде. Депутатлар иң элек Татарстан Республикасы җәмәгать судьяларын сайлау турында карар кабул итәчәкләр. Сессия каравына 10 республика закон проекты һәм 6 федераль закон проекты, Томск өлкәсе парламентының закон чыгару инициативасы һәм башка сораулар чыгарыла.

«Татарстан Республикасында юл хәрәкәтен оештыру өлкәсендә аерым мәсьәләләрне җайга салу турында» һәм «Татарстан Республикасы Җир кодексына үзгәрешләр кертү турында» закон проектлары икенче укылышта карала. Сигез закон проекты беренче укылышка чыгарыла. Арада муниципаль хезмәткә һәм мәгарифкә, ятим балаларны һәм ата-ана тәрбиясеннән мәхрүм калган балаларны торак урыннары белән тәэмин итүгә, халыкка адреслы социаль ярдәм күрсәтүгә, урманнардан файдалануга кагылышлылары, бакчачылык һәм яшелчәчелек белән шөгыльләнү буенча, инвалидлар һәм социаль яклауга аеруча мохтаҗ гражданнар өчен эш урыннары квоталау һәм резервлау турында закон проектлары бар.

Депутатлар Татарстан Республикасы Дәүләт Советы Регламентына тәкъдим ителгән үзгәрешләрне карап карар кабул итәчәкләр  2019 елга парламентта закон проекты эшенең якынча планын раслаячаклар. Шулай ук 2019 елга Татарстан Республикасы Дәүләт Советының Россия Федерациясе субъектлары, башка дәүләтләр парламентлары һәм халыкара парламент оешмалары белән хезмәттәшлегенең якынча планын да караячаклар.

Бу елның соңгы утырышында Дәүләт Советының Мәгариф, мәдәният, фән һәм милли мәсьәләләр комитеты башкарган эшләре хакында хисап бирәчәк.

Көн тәртибен тикшерү барышында профиль комитетлар рәисләре Светлана Захарова, Шакир Яһүдин, Леонид Якунин, Альберт Хәбибуллин  һәм Таһир Һадиев өстәмә тәкъдимнәр белән чыктылар.  

Бишенче чакырылыш Татарстан Республикасы Дәүләт Советы кырык дүртенче утырышының көн тәртибе 42 мәсьәлә кертеп расланды:

Татарстанның 2018 елгы бюджетында керем үсеше чыгымнар өлешен 20,3 млрд сумга арттырырга мөмкинлек биргән. Бу хакта Дәүләт Советының 44нче утырышында Бюджет, салым һәм финанс комитеты рәисе Леонид Якунин белдерде.
«2018 елга, 2019 һәм 2020 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» 529-5 номерлы Татарстан Республикасы законы проекты беренче укылышта каралды.

Татарстанның финанс министры Радик Гайзатуллин әйтүенчә, бюджетның керем өлеше 25,8 млрд сумга, чыгым өлеше 10,8 млрд сумга артуы күздә тотыла. Салым һәм салым булмаган керем өлешен 12,4 млрд сумга арттыру ниятләнә. Федераль бюджеттан республикага өстәмә 13,4 млрд сум акча кергән. 2019 елда узачак һөнәри осталык буенча дөнья чемпионатына 9,5 млрд сум бүлеп бирү каралган.

2018 елга Татарстан бюджетының гомуми күләме керемнәр буенча 272 млрд 33,6 млн сум, чыгымнар буенча 281 млрд 430,7 млн сум булачак. Дефицит 5 млрд 481,5 млн сумга кими, һәм 9 млрд 397,1 млн сум тәшкил итәчәк. Ел азагына кадәр дефицит калган акчалар хисабына капланачак.

«Керем үсеше бюджетның чыгымнар өлешен 20,3 млрд сумга арттырырга мөмкинлек бирә. Өстәмә килгән акча федераль максатчан программаларны өстәп финанслауга, республика максатчан программаларны гамәлгә ашыруга, агымдагы чыгымнарга, бюджет оешмаларының кредит бурычларын каплауга, социаль әһәмияткә ия мәдәни һәм спорт чараларын уздыруга тотылачак», - диде комитет рәисе Леонид Якунин.

Закон проекты беренче укылышта һәм тулаем кабул ителде.

Бүгенге утырышта Дәүләт Советының Мәгариф, мәдәният, фән һәм милли мәсьәләләр комитеты эше турында хисап тыңланды. Комитет Рәисе Разил Вәлиев үз чыгышында комитетта барлыгы 14 депутат булуын, үз эшләрен Дәүләт Советы карары белән билгеләнгән 11 төп юнәлеш буенча алып баруларын әйтеп узды.
Агымдагы чакырылыш дәвамында Комитет үз вәкаләтләре буенча 51 закон проектын караган, 49 проект закон буларак кабул ителеп, Президент тарафыннан имзаланып, гамәлгә кергән.

 - Кабул ителгән законнар арасыннан ике законга игътибарыгызны юнәлтәсе килә. Мәдәният өлкәсендәге кайбер мәсьәләләр әлегә федераль законнар тарафыннан көйләнеп бетмәгән, һәм безнең комитет, шуны истә тотып, Мәдәният министрлыгы, белгечләр, галимнәр белән берлектә, Дәүләт Советына федераль үрнәге булмаган яңа закон проектлары әзерләп кертте, - диде Разил Вәлиев.

Шуларның берсе - 2016 елда кабул ителгән  “Татарстан Республикасында театрлар һәм театр эше турында”гы закон.  "Әлеге Закон республикабызда театр эше өлкәсендәге мөнәсәбәтләрне җайга салуның нәтиҗәле механизмын булдыру өчен кирәк иде. Театрларга карата Татарстанда дәүләт тарафыннан да, тамашачылар тарафыннан да игътибар зур. Республикабызда 15 профессиональ дәүләт театрлары белән беррәттән 3 шәһәр-муниципаль театры һәм районнарда җирле, үзешчән театрлар да эшләп килә. Закон гарантияләгән мөмкинлекләрдән файдаланып, театрларыбыз үзләренең матди-финанс һәм иҗади ресурсларын ныгыта алырлар дип ышанабыз"  - диде ул.

2018 елның 1 гыйнварыннан “Татарстан Республикасында матди булмаган мәдәни мирас турында” Татарстан Республикасы Законы гамәлгә керде. Әлеге закон республикабыз халыкларының матди булмаган мәдәни мирас объектларын ачыклау, саклап калу, өйрәнү, алардан файдалану һәм аларны популярлаштыру өлкәсендә мөнәсәбәтләрне җайга салу максатында эшләнгән.

Бу чакырылыш дәвамында республика законнарын камилләштерү, аларны федераль законнарга туры китерү йөзеннән “Мәгариф турында”, “Мәдәният турында”, “Татарстан Республикасында милли-мәдәни автономияләр турында”, “Вөҗдан иреге турында һәм дини оешмалар турында”, “Китапханәләр һәм китапханә эше турында”, “Татарстан Республикасында музейлар һәм музей эше турында”гы һәм башка Татарстан Республикасы законнарына үзгәрешләр кертелгән.  “Татарстан Республикасында мәдәни мирас объектлары турында”гы закон, кертелгән үзгәрешләр бик күп булу сәбәпле, заман таләпләренә туры китерелеп, 2015 елда тулысынча яңартылган редакциядә расланган.

 - Архив эше өлкәсендә республикада үзгәрешләр шактый булу сәбәпле, әлеге өлкәне җайга салуны камилләштерү йөзеннән, 2017 елда «Татарстан Республикасында Архив эше турында»гы Татарстан Республикасының яңа законы кабул ителде, 1996 елгы «Татарстан Республикасының Архив фонды һәм архивлар турында»гы законы гамәлдән чыгарылды, - диде комитет рәисе.

Хисап тоту чорында Комитет 52 утырыш уздырган. Шуларның сигезе күчмә рәвештә уздырылган. Комитет Алабуга,  Арча,  Питрәч районнарына чыккан, башкаланың уку йортлары эшчәнлекләре белән танышкан.

- Комитетның һәр утырышында контроль мәсьәләләр карала дисәм, һич ялгыш булмас. Безнең Комитет карамагындагы мәсьәләләр үзара бик нык бәйләнгән, бу чакырылыш дәвамында милли мәсьәләләр аерым игътибар үзәгендә булды. Бу темага берничә түгәрәк өстәл уздырылды, Комитет утырышларында дәүләт телләрен укыту, милли мәгарифне үстерү, кадрлар әзерләү мәсьәләләре каралды, Дәүләт Думасына мөрәҗәгатьләр әзерләнде. Бүгенге вәзгыятьне һәркем белә, без яңа федераль стандартларны көтәбез, ил җитәкчелеге тарафыннан туган телләрне укыту концепциясен булдыру вәгъдә ителде, милли телләрне саклау һәм үстерү фонды оештырыла. Безгә исә Татарстанның күпмилләтле байлыгын саклау һәм үстерү өлкәсендә кулыбыздан килгәнне башкара торырга кирәк, - диде Разил Вәлиев.

Ул комитет утырышларының берсендә, җәмәгатьчелек мөрәҗәгатьләрен искә алып, республикада Милли кием көне булдыру тәкъдиме белән чыгуларын искә төшерде. "Республикада яшәүче милләтләрнең мәдәни мирасын популярлаштыру, милләтара дуслыкны ныгыту өчен менә дигән чара бит бу. Елга бер тапкыр булса да һәр милләт вәкиле үз халкының милли киемнәрен киеп урамга чыкса, яисә эшкә килсә, алардан күреп башкалар да үз милләте, рухи мирасы, милли киемнәре тарихы белән кызыксына башлар иде. Бу хәрәкәт милли кием җитештерү, аның яңа, заманча үрнәкләрен булдыру, халык һөнәрләрен һәм кәсепләрен үстерүгә дә ярдәм итәр иде. Мәсәлән, Адыгей Республикасының “Бәйрәм көннәре һәм истәлекле даталар турында”гы законында Милли адыг (чиркәс) костюмы көне (28 сентябрь) истәлекле дата буларак билгеләнгән, һәм ул көнне зурлап бәйрәм итәләр, һәркем, шул исәптән хакимият әһелләре дә, ул көнне милли киемнән йөри. Заманында Шиһабетдин Мәрҗани милләтнең өч төп билгесе дип туган телне, гореф-гадәтләрне һәм милли киемне атаган булган. Ә без бүген әкренләп чын милли киемнәребезне оныта барабыз. Әлегә бу тәкъдим буенча фикер алышу бара, мәсьәлә уңай хәл ителер, дип өметләнәбез", - диде ул.

Депутат Таһир Һадиев “Милли киемнәр көнен билгеләүгә нәрсә комачаулый” дип кызыксынды. “Берни комачаулый. Бу мәсьәлә Хөкүмәттә бер ел дәвамында өйрәнелә, әмма никтер карар кабул ителми”, - дип җавап бирде Разил Вәлиев.

“Елга бер тапкыр Милли киемнәр көнен билгеләп узу турында сүз бара. Һәр милләт үз киемендә киенгән очракта, бу һәр милләтне саклау өчен бер этәргеч булыр иде" , - дип коллегасы Разил Вәлиевнең сүзен җөпләде Таһир Һадиев.

Дәүләт Советы Рәисе Фәрит Мөхәммәтшин бу мәсьәлә буенча уйларга кирәк дип белдерде.

Комитет башлыгы башка республика һәм өлкә парламентларның комитетлары белән үзара мөнәсәбәтләрне ныгытуга зур игътибар бирүләрен әйтеп, 2016 елда Ижау шәһәрендә Удмурт парламенты вәкилләре белән бергәләп “Телләр турындагы законнарны гамәлгә ашыру, милли иҗтимагый оешмалар белән мөнәсәбәтләр мәсьәләләре” темасына түгәрәк өстәл уздырылуын әйтте. 2018 елда Чабаксар шәһәрендә Чуваш Республикасы Дәүләт Советы депутатлары белән берлектә “Халык сәнгать һөнәрләрен һәм кәсепләрен саклау һәм үстерү” турында түгәрәк өстәл оештырылган.

Комитет эшен тагын да нәтиҗәлерәк итү, мәсьәләләрне карап тикшерүгә белгечләр җәлеп итү йөзеннән Комитет каршында Экспертлар советы оештырылган.

Шәһәрдә транспортның өзлексез хәрәкәтен тәэмин итүгә юнәлдерелгән һәм кайбер территорияләрдә түләүле парковкаларны тыюга кагылышлы закон проекты кабул ителде. ТР Дәүләт Советы утырышында парламентарийлар «Татарстан Республикасында юл хәрәкәтен оештыру өлкәсендә аерым мәсьәләләрне җайга салу турында» закон проектын карады. Икътисад, инвестицияләр һәм эшкуарлык комитеты рәисе Марат Галиев төп өстенлек транспорт хәрәкәтен җайга салуга бирелүен әйтте.
Марат Галиев закон проектын караганда парковка мәсьәләсе үзеннән үзе беренче планга чыкканын әйтте. Документка утызлап төзәтмә кертелгән, тик күпчелеге кире кагылган. Алар федераль закон кысаларына сыймаган өчен кире кайтарылган. Мисал өчен, парковкаларның бушлай эш вакытын кичке тугыздан түгел, ә кичке җидедән иртәнге җидегә кадәр билгеләү, шулай ук студентлар өчен түләүле парковкалар бәясен киметүне тәкъдим иткән төзәтмәләр булган.

Закон проекты буенча, түләүле парковкаларны белем бирү оешмалары, шул исәптән балалар бакчалары, дәүләт һәм муниципаль медицина оешмалары, дәүләт хакимияте, җирле үзидарә органнары урнашкан территорияләрдә, күп фатирлы йортларның гомуми мөлкәтенә караган җир кишәрлекләрендә урнаштыру тыела.

Дәүләт яисә муниципаль милек җирләрендә урнашкан түләүле парковкаларны, Казан шәһәрендәге практикага таянып, эш көннәрендә һәм шимбә җирле вакыт буенча кичке тугыздан алып иртәнге җидегә  кадәр бушлай кулану ниятләнә. Парковкада 15 минутка кадәр бушлай туктап тору мөмкин. Ял көннәрендә һәм эш көне булмаган бәйрәм көннәрендә бу урыннар түләүсез файдаланыла.

Түләүле парковкалар инвалидлар өчен бушлай. Шәхси парковка хуҗасы бушлай яки ташламалы нигездә файдалану хокукына ия кешеләр категорияләрен үзе билгеләргә хокуклы. Түләүле парковкалар булдыру турында халыкка 30 көн алдан хәбәр ителәчәк.

 ● 20 декабрьдә Казанда йогышлы авырулар хастаханәләрендә балаларны дәвалау өчен урыннар җитәрлек түгел. Әлеге проблема бүген Республика йогышлы авырулар хастаханәсендә күтәрелде. Биредә ТР Дәүләт Советы Социаль сәясәт комитетының күчмә утырышы узды.
“Казан хастаханәләрендә йогышлы авырулар бүлегендәге ятаклар саны балалар инфекцияләре күләмен күтәрә алмый”, - ди ТР сәламәтлек саклау министрының беренче урынбасары Сергей Осипов. Ул балалар хастаханәләрендә йогышлы авырулардан дәвалау ятаклары саны 10 мең кешегә 5,3 тәшкил итүен әйтте. Соңгы биш елда ятаклар 20 процентка кимегән, ә балалар саны 12,6 процентка арткан.

Республика йогышлы авырулар хастаханәсенең балалар клиникасы 1968 елда эшли башлый. 2014 елга кадәр учреждениедә бер тапкыр да капиталь ремонт уздырылмаган, бина һәм медицина җиһазларының 70 проценты таушалган хәлдә. 2014-2015 елларда ТР Президенты һәм Хөкүмәте фәрманы буенча, капиталь ремонтка республика бюджетыннан 44 млн 492 мең сум акча бүлеп бирелгән.

“Ләкин барыбер бина заманча санитар-эпидемиологик норматив таләпләргә җавап бирми”, - диде Осипов. Аның сүзләренчә, я Республика йогышлы авырулар хастаханәсенең балалар стационарының икенче чиратын, я 7 нче балалар хастаханәсендә инфекцион авырулар блогын төзү кирәк.

“Республика йогышлы авырулар хастаханәсе тулган вакытта, Республика балалар клиник хастаханәсенең (ДРКБ) йогышлы авырулар диагностикасы бүлеге җиңелчә, аз йогышлы очраклар буенча ярдәмгә килә. Монысын яшереп булмый”, - ди Сергей Осипов. Шулай ук, аның сүзләренчә, Казанда үтә көчле авырулар кизүе вакытында, ел саен балалар стационарларында 160 лап ятакның профиле үзгәртелә.

Депутатлар балалар йогышлы авырулар хастаханәсенең икенче чиратын төзүне тизләтергә кирәк дигән карарга килделәр.

● 20 декабрьдә ТР Дәүләт Советы Рәисе Фәрит Мөхәммәтшин "Парламент дәресе-2018" кысаларында узган республика конкурсларында җиңүчеләрне бүләкләде. Парламентка балалар рәсемнәре, иншалар, эссе, видеороликлар һәм проектлар конкурсларының сигез номинациясендә 47 җиңүче чакырылган иде. 
"Безнең мәктәп укучыларына парламент дәресе буларак хокукый белем бирүнең мондый формасы күптән инде республикада үзен танытты", - дип билгеләп үтте Фәрит Мөхәммәтшин.

Парламент дәресе - ул яшь буынның хокукый культурасын камилләштерүгә юнәлдерелгән яңа тәрбия технологиясе, дип өстәде ТР Мәгариф һәм фән министры урынбасары Станислав Андреев. ТР Дәүләт Советы Рәисе урынбасары Римма Ратникова фикеренчә, парламент дәресе катнашучылар өчен үзенчәлекле социаль лифт булды. "Парламент дәресләрендә без дәреслекләр битләрендә булмаган белем бирәбез", - дип ассызыклады ул.

Быел парламент дәресе Татарстанның барлык мәктәпләрендә узды һәм "Парламент, җәмгыять һәм мин" темасына багышланды. Парламент дәресе кысаларында иҗади конкурслар узды. Республика этабында Татарстанның барлык районнарыннан 1-11 нче сыйныф укучылары катнашты.

● 20 декабрь 

Татарстан Дәүләт Советы, нинди составта булуга карамастан, үз эшен төгәл башкарачак. Бу хакта республика парламенты рәисе урынбасары, Дәүләт Советында “Бердәм Россия” фракциясе җитәкчесе Юрий Камалтынов матбугат конференциясендә 2019 елда булачак сайлаулар турындагы сорауга җавабында әйтте. 
“Состав буенча персональ үзгәрешләргә килгәндә, аның булачагына мин шикләнмим. Сайлауларда Дәүләт Советы һәрчак шактый үзгәрә. Һәм бу гадәти күренеш, чөнки яңа кешеләр килергә, яңа идеяләр туарга тиеш. Иң әһәмиятлесе - буыннан буынга күчеп килә торган тәртип сакланачак.

Ул кешеләр аша, хәл ителә торган мәсьәләләр һәм максат-бурычлар аша саклана. Дәүләт Советы нинди кешеләрдән торса да, үз функциясен төгәл үтәячәгенә ышанам”, - диде спикер. Ул шулай ук сайлау алды кампаниясе вакытында көрәш элеккегә караганда кискенрәк булачагын әйтте.

“Бүген сәяси партия буларак “Бердәм Россия”гә тәнкыйть җиткерергә теләүчеләр бик күп, ә без үзебезне барлык партияләрдән дистанциядә тота алмыйбыз. Республикада безнең башлангыч оешмалар күпме эшләүгә карамастан, без бер “Бердәм Россия” зур мәйданында эшлибез.

Әмма мин безнең республика партия оешмасы, булган тәҗрибә, практика һәм авторитетны исәпкә алып, яңа составта күбрәк һәм сыйфатлырак итеп тәкъдим ителәчәгенә ышанам”, - диде ул. 2019 елда Татарстан Дәүләт Советына депутатлар, 2020 елда Татарстан Президентын сайлау һәм муниципаль сайлаулар, 2021 елда Дәүләт Думасына депутатлар сайлаулар узачак.

● 21 декабрь

Татарстанда балалар социаль реабилитация учрежденияләренә быел 45 миллион сум акча бирелде. Шуларның 40 процентын бюджеттан тыш хәйрия акчасы тәшкил итә. Бу хакта Татарстан Республикасы Дәүләт Советы рәисе урынбасары, “Мәрхәмәт – Милосердие” хатын-кыз депутатлар берләшмәсе җитәкчесе Татьяна Ларионова бүген Дәүләт Советында узган һәм берләшмәнең еллык эш нәтиҗәләренә багышланган матбугат утырышында белдерде.
Татьяна Ларионова әйтүенчә, Татарстанда хәзерге вакытта 15 мең мөмкинлекләре чикләнгән бала яши. Шуларның яртысы реабилитация үзәкләрендә ярдәм ала.

“Без үзебезгә шудный принцип куйдык”, - ди Татьяна Ларионова. – “Әгәр Президентыбыз ел саен социаль реабилитация учрежденияләренә бюджеттан акча бүлеп бирә икән, без һәрбер дәүләт тарафыннан бирелгән сумга 50 процент хәйрия акчасын җәлеп итәргә тиешбез. Һәм без бу максатка ирешә алдык дип әйтә алам. 27 миллион сум бюждет акчасына без быел 18 миллион сум хәйрия акчасын җыя алдык”.

Татьяна Ларионова сүзләре буенча бу акчалар Республикадагы 12 реабилитация үзәгендә яңа кабинетлар ачырга, спорт мәйданчыкларын яңартырга һәм бүлмәләрне заманча техника белән җиһазлаштырырга ярдәм итте.

Татарстанда балалар туу саны үткән елга караганда 3,5 процентка кимегән. Татьяна Ларионова китергән мәгълүматлар буенча, Татарстанның биш районы – Әлки, Әтнә, Югары Ослан, Яңа Чишмә һәм Теләче районнары – социаль-демографик иминлик буенча беренче урында бара. “Шулай да, Республиканың 11 районы демографик авырлыклар кичерә”, - диде ул.

“Авыр вәзгыятькә карамастан, Татарстанда туучылар саны үлүчеләр саныннан артык һәм без бу мәсьәлә буенча Идел буе федераль округының бердәнбер төбәге булып калабыз”, - диде Татьяна Ларионова.

● 26 декабрь 

Узып бара торган ел безнең өчен нәтиҗәле һәм вакыйгаларга бай булды. Парламент эшчәнлеге Федераль Советта да югары бәя алды, Дәүләт Советының закон инициативалары Федерация Советында хуплау таба. Татарстан Дәүләт Советының 2018 елгы эшчәнлеге нәтиҗәләренә багышланган традицион матбугат очрашуында парламент рәисе Фәрит Мөхәммәтшин шулай дип белдерде.
Спикер, Дәүләт Советы комитетларының эшен уңай бәяләп, алар тагын да активлашып эшли башлады, диде. Билгеле булганча, һәр комитет каршында экспертлар советы эшләп килә. Әлеге совет вәкилләре, закон проектларын кабул итәр алдыннан, аларны ныклап тикшерә, фикер алыша, үз тәкъдимнәрен кертә. Бу законнар чыгару тәкъдимнәрен эшләгәндә аңа объектив яктан якын килергә булыша.

– Дәүләт Думасы рәисе Вячеслав Володин да һәр профильле комитет каршында экспертлар советы булдырырга тәкъдим итте. Безнең исә бу өлкәдә күпмедер тәҗрибәбез инде бар. Без бу эшне алданрак оештыра алдык, – диде Фәрит Мөхәммәтшин.

Парламент рәисе “Мәрхәмәт-Милосердие” хатын-кыз депутатлар берләшмәсенең эшчәнлеген югары бәяләде.

– Быел "Мәрхәмәт" берләшмәсе күпьяклы эшчәнлек алып барды. Районнарга чыгып, халык белән очраштылар, күп балалы гаиләләр, ялгыз аналар, ветераннар оешмалары, медицина һәм мәгариф учреждениеләре аларның күз уңында булды, – диде ул.
Быел парламент ун утырыш үткәргән, аларда 99 закон кабул ителгән, 350 мәсьәлә каралган. Алар арасында иң мөһимнәре дип, Фәрит Мөхәммәтшин беренче баланы уллыкка алганда акчалата ярдәм, 80 яшьтән узган һәм ялгыз яшәүче өлкән кешеләрне капиталь ремонт взносыннан азат итү, пенсиягә чыгу алдында торган кешеләргә льготаларны саклау турындагы законнарны аерып әйтте.

Парламентара элемтәләр дә елдан-ел киңәя. Ямал-Ненец автоном округы белән хезмәттәшлек турында килешү имзаланган. Иран, Бөекбритания парламентлары белән эшлекле мөнәсәбәтләр урнаштырылган.

Парламент эше тагын да нәтиҗәле булсын өчен, быел беренче тапкыр комитетларның барлык утырышларында кабул ителеп республика территориясендә гамәлгә кергән законнарның ничек эшләве, аның файдасы турында фикер алышулар да оештырылган. Фәрит Мөхәммәтшин фикеренчә, моны контрольдә тоту шулай ук бик мөһим.

